
31. marts 2014 

 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut  matumuuna 

saqqummiuppakka: 

 
Naalakkersuisunujt apeqqutit Svend Hardenbergip Nukissiorfinniit soraarnini pillugu nammineq 
nassuiaataa pillugu. 
(Inatsisartunut ilaasortaq  Andreas Uldum, Demokraatit) 
 
Tunngavilersuut: 
Ulloq 20. september 2013 nal. 15.35 www.sermitsiaq.gl –p saqqummiuppaa allaaserisaq qulequtaqartoq ” 
Hardenberg: Taamaattumik Nukissiorfinniit soraarpunga.” Allaaserisap saqqummiunneqarneranut 
atatillugu www.sermitsiaq.gl-ip saqqummiuppaa pisut tamaasa Svend Hardenbergip Nukissiorfinniit 
pisortatut soraarnissaata tungaanut pisimasut.  
 
Nassuiaaat Svend Hardenbergimit allanneqarsimarpasippoq.  
 
AG nassuiaat sioqqullugu kingornalu nassuiaat tusagassiornermut atatillugu suliaraa tassungalu atatillugu 
qinnuteqarluni allattugaatinik suliamut tunngasunik paasissutissinneqarnissaminik. AG-p suliaata 
kinguneranik allaaserisat arlallit saqqummiunneqarput paasissutissanik soqutiginartunik imallit. 
Atuarneqarsinnaavoq ilaatigut Svend Hardenberg imminut tunngasunik allatugaatinik piumalluni 
qinnuteqaatip suliarineranut qanittumik malinnaasimasoq, tamannalu pissusissamisuunngilaq. Aamma 
atuarneqarsinnaavoq Namminersorlutik Oqartussat tusagassiorfiup allattugaatnik piumalluni 
qinnuteqaataa eqqartuussissuserisumut nalilersortissimagaa.  
 
Tassunga tunngatillugu apeqqutit akineqanngitsut ilagaat Svend Hardenberg nammineerluni 
iliuuseqarsimanersoq qulaaniittumut nassuiaammut tunngatillugu. Demokraatinimi isumaqarpugut, 
nassuiaat pineqartoq tassaasoq inuinnarmut Svend Hardenbergimut tunngasoq. Tamaattumik uangut 
isumarput naapertorlugu eqqarsarnartoqarpoq Svend Hardenbergip Siulittaasoqarfimmi pisortatut 
atorfeqarnini tunngavigalugu nassuiaammik sanatitsisimassaguni, taamaattoqarsimappat imminut 
tunngasut misissortinneri namminersorlutik oqartussanut  akilertissimassammagit. 
 
Qulaani pineqartut tunngavigalugit Naalakkersuisunut apeqqutit uku akeqquneqarput: 
 
1.  Namminersorlutik Oqartussat tusagassiiviat imaluunniit Namminersorlutik Oqartussani atorfillit allat 
Svend Hardenbergip nassuiaataanut suleqataasimappat: ”Nassuiaat Nukissiorfinni pisut pillugit”? 
 
2. Naalakkersuisoqarfimmi pisortaq Olafur P. Nielsen AG_mut oqarpoq, allattugaatinik piniarluni 
qinnuteqarnermut tunngatillugu eqqartuussissuserisup naliliitinneqarsimaneranut pissutaasoq tassaasoq 
naliliititsinissaq allanik tamanut saqqummiuttarialinnik peqarnersoq. Eqqartuussissuserisoq Poul Knudsen 
nassuiaanni aallartillugu allappoq,  Namminersorlutik Oqartussat piumasaqarneranni tunngaviusimasoq 
tamanut saqqummiussisussaatitaanermut tunngatillugu tamakkiisumik imaluunniit ilaannakoortumik 
itigartitsisoqarsinnaanerata  misissortinnissaa.  Taaneqartut tamarmik eqqortuusinnaanngimmata aamma 
makku apeqqutigisariaqarpakka:  

a. Namminersorlutik Oqartussat Poul Knudsen akilersimavaat, naak oqartoqareeraluartoq suliassani 
paatsoorsimagaa taamaassimappat; sooruna? 

b. Poul Knudsenimut erseqqissaassutigineqarpoq, suliassani paatsoorsimagaa taavami 
peqquneqarsimava suliani iluamik suliarisariaqaraa. Taamaattoqarsimanngippat; sooruna? 

c. Tusagassiorfiit allattugaatinik piumallutik qinnuteqaataat Naalakkersuisut akuerilersaarpaat aamma 
taamaappat paasissutissanik suli amerlanerusunik tunniussisoqarnissaa akuerineqarniarpa?  

 
 
Apeqqutit akeqquneqarput ullut suliffiit naliginnaat qulit iluanni. 


